
P.567,L.1【巨身大神通】《法華經指掌疏》卷 5：「此諸菩薩。身相同佛。

其身可謂巨矣。延日為劫。其神通可謂大矣。知有能問。其智慧可謂叵思議矣。

且觀其志念堅固。必能誓弘斯法。有大忍辱。必能願入惡世。眾生樂見。必能

隨方設化。」(X33,p.639,a10-13)《法華經三大部補注》卷 9：「巨亦大也。本時

弟子既是淨土。淨穢故其身巨大。身雖巨大。相好不出三十二種及八十等。故

前文云『三十二相、無量光明』。故本弟子其身巨大。不同今日迹中穢土。劣

機弟子其形卑小。本迹身量大小雖殊。遮那寂光體亦何別。然須了知。體同用

異。故本迹大小勝劣宛然。本時大身。勝應也。迹中小身。劣應也。故茲大小

勝劣皆是分段應化生身耳。若非分段。勝應生身何得從地涌出耶？又復須知。

應化即法。是故住於下空。上空表常寂光故。前文明毗盧身土。良由此也。」

(X28,p.308,a24-b9)《大般涅槃經》卷 32〈師子吼菩薩品 11〉：「大身眾生者，

謂佛菩薩，大智慧故名大眾生，大身故、大心故、大莊嚴故、大調伏故、大方

便故、大說法故、大勢力故、大徒眾故、大神通故、大慈悲故、常不變故、一

切眾生無罣礙故、容受一切諸眾生故。」(T12,p.559,b4-8)《阿彌陀經疏鈔演義》

卷 3：「如我世尊。王宮出家。苦行成道。三十二相。八十種好。說法五旬。

住世八十。雙林樹下。乃入涅槃。此即劣應生身也。」(X22,p.764,c1-3)《妙法蓮

華經文句》卷 9〈釋壽量品〉：「勝應生身生者，如《華嚴》、《大經》等說，

與諸菩薩處摩耶胎，常說大乘，出行十方，各各七步，是名生身生。」(T34,p.131, 

b24-26)勝應生身，形量高大。 

P.567,L.4【眷屬數量】一云「其數過於是」，二曰「其數復過上」，三曰「其

數轉過上」，四曰「過恆沙劫猶不能盡知」。《法華經句解》卷 5：「五萬者，

又復過前六萬之眾。」「次第數來，漸漸減少。」「眷屬雖少，眾數甚多，轉

過於上。」(X30,p.570,a7-15) 

P.567,L.-2【問師法是誰】《法華經大成》卷 7：「誰為說法教化者。謂聞思

之益。非無所師。開茅塞者其誰乎？誰發心者。謂圖南九萬。貴在初步。指南

者又誰乎？稱揚佛法以利他。受持讀經以利己。修之習之。非無授受。敢問所

宗之師。復是誰乎？所謂師唱誰家曲。宗風嗣阿誰也。」(X32,p.494,c3-7) 

「圖南」：《莊子‧逍遙游》載：北冥有魚，其名為鯤。化而為鳥，其名為鵬。

鵬之徙於南冥也，水擊三千里，摶扶搖而上者九萬里，背負青天而莫之夭 A E閼E

者，而後乃今將圖南。後以「圖南」比喻人的志向遠大。～《漢語大詞典》 

P.568,L.7【不識一人】《法華經大成》卷 7：「初二句歎德。住在空中。神

力也。種種讚法。智力也。四方下。請答來處。如是涌眾不遠而來。必自何處。

願說其國土。當何名乎。我常下。請答因緣。我所經之國。周遊亦多。所師所

友。會亦不少。如斯之眾。曾不識一。忽從地涌。不無因由。惟願說之。今此

下。大眾樂聞。是諸菩薩本末因由。不無所自。聖言一舉。方釋眾疑也。」(X32,p. 

494,c10-16)《法華經授手》卷 7：「彌勒為補處尊。已是承任之人。而妙法中。

權實本迹。無不了了。然所以求教請決者。意為將來與諸菩薩作龍華三會授記

之原本也。故本迹二門皆彌勒陳疑。關係非小。此言彌勒知八千等心之所念。

則已為彼露其頭鼻。但以『并欲自決所疑』一句為葢覆耳。然偈中所舉大眾菩

薩。而不及二乘人天等。顯此境是等覺位中生相未忘之見。非泛泛可得而疑。

若權小人天能疑者。又不待彌勒問矣。須知通經前後。彌勒能幾問耶？今打頭

便問箇此從何來？要知此處大好一問。豈實不知來處者耶。」(X32,p.760,b11-20)

「如是諸菩薩。如是妙神通。如是大智慧。此皆等覺位中親見親知之境。四方

震裂者。據理乃『生住異滅』四相銷鎔。而本覺妙理於中顯發。故曰昔所未見

也。我常遊諸國者。明唯識境中無處不周。竟未見此。今日一旦忽然涌出。誠

不可思議。但不知此恒沙妙性。何因而有。何緣而具。」(X32,p.761,a7-13)湛然

圓澄《法華經意語》卷 1：「前文發明。一往在因。今此問難。專在於果。良

以三乘之人。秪知歷因長久。不知本來成佛。歷因修證在報身。本來成佛在法

身。前在歷因修證。故有三車、一車之譬。此中開跡顯本。故以父少、子老為

喻。報身近證。備具莊嚴。故言少。法身本然。不屬生滅。已具斷德。故言老。

子住寂光。父居報土。故三乘不識一人。如來於此開顯。寂光與報土無差。故

言即此娑婆世界之下。法身與報身一體。故言是我之所教化。此品開跡。下品

顯本。惟跡與本。不出自心。心滯遠因。則曠劫難為成辦。心能頓悟。則成佛

塵點劫前。」(X31,p.664,c18-p.665,a4) 

P.569,L.6【汝等自當因是得聞】《法華經指掌疏》卷 5：「知有問者。故告

以且待須臾。既示能問之人。又告以佛之授記。次後作佛者。顯此事惟佛能知。

惟補處能問。降斯已還。不惟不能知。亦復不能問也。佛既答之。無煩更說。

故告以汝等自當因是得聞。」(X33,p.639,b16-19)《法華經大成》卷 7：「其佛侍

者。即他土菩薩。是分身眷屬橫在八方者。與彌勒同疑。俱不知如來本地成佛

甚久。於是各各以疑陳於己佛。佛皆抑待彌勒。故云汝等自當因是補處之問。

得聞從地涌出之所以也。八方侍者問意。要分身證成化迹。發起壽量之義。分

身不答。意謂此事不輕。世尊一化。未曾顯說。因此一問。廣顯壽量。一代玄

秘。在佛自開之耳。」(X32,p.494,c18-24) 


